ҚАЗАҚ ТІЛІ САБАҚТАРЫНДА  М. М. ЖАНПЕЙІСОВАНЫҢ  МОДУЛЬДІК ТЕХНОЛОГИЯСЫН ҚОЛДАНУ АРҚЫЛЫ ТІЛДІК КОММУНИКАТИТІК ҚҰЗІРЕТТІЛІКТІ ДАМЫТУ

Мемлекеттің көп ұлтты жағдайында тілдерді жетік меңгеру ғылым мен техниканың жетістіктерін меңгеруге, отандық және әлемдік мәдениетті үйренуге кең жол ашады. Қазіргі таңда қойылған міндеттердің орындалуы мемлекеттік тілді үйретудің ары қарайғы жетілдіруін талап етеді.

Мемлекеттік тілді үйренуге жақсы жетістіктерге жету үшін мұғалім қазіргі таңдағы ғылым негіздерімен қарулануы керек. 

Қазір біз жақсы нәтижелерге жету үшін жаңа технологияларды зерттеу және оны практикада жүзеге асыру қажет. Бұлар Е.И.Пассовтың бөгде тілді үйрету технологиясы, М.Жанпейісованың интерактивтік модульдік технологиясы, Т.Ғалиевтің жүйелеп, деңгейлеп оқыту технологиясы, қарым-қатынастық ойындарды игеруде оқытудың аса құнды және тиімді технологиялсы болып есептелетін филология ғылымдарының профессоры Ә.Жүнісбектің бастауышта сөйлеу пәндік, ауызекі сөйлеу тілдерін қалыптастырумен жетілдіру, сондай-ақ оқу жазудың механизмін игерудегі көздейтіні- үндес оқыту әдістемесі.

Оқыту мен жетілдірудің жаңа технологиясын белсенді енгізуге қолдау көрсету міндет. 
 Тіл- адам мен адамды, ұлт пен ұлтты жақындастыратын өзгеше қатынас құралы. Тілмен сөйлесу адамзат баласы үшін тысқары бір дүние емес, ол ішкі құбылыс. Сөйлеу тек адамға ғана тән. Адам тіл арқылы бір-бірімен қатынаса алады. Тілді үйрету әдісі үнемі заман талабына, уақыт ағымына қарай өзгеріп, дамып, жетіліп отырады. 

Тілдік қатынас


Ауызша тілдік қатынас                           Жазбаша тілдік қатынас


Дыбыстық қатынас                                   Таңбалық қатынас


Айту           Тыңдау                                   Жазу                Оқу

Қазіргі уақытта орыс тілді аудиторияларда қазақ тілін оқытуда тиімділігі жоғары түрлі оқыту технологиялары қолданылады. Олардың ішінде проблемалық оқыту, интерактивтік оқыту, модульдік оқыту, ойындық технологиялық оқыту, коммуникативтік оқыту тағы басқа технологиялар қазақ тілін екінші тіл ретінде үйренушілердің белсенділігін арттыруда қолайлы болып табылады. Оқыту технологиясы деп педагогика ғылымында «педагогикалық үрдістің жүзеге асу жолы» (В.Юдин, В.П.Бесполько) деп танылады. «Педагогикалық технология-оқушы мен оқытушыға қолайлы жағдайда оқу үрдісін жоспарлау, ұйымдастыру, өткізудің және оқушымен оқытушының бірлескен педагогикалық әрекетінің әрбір жеке бөлшегіне дейін ойластырылған моделі» (В.М.Монахов). Тілді үйрену технологиясында коммуникативтік құзіреттілікті дамыту оқу-тәрбие міндеттерін өнімді шешу, мамандықты тұлға қалыптастыру құрамына айналдыру қабілеті 5 бөлімнен тұрады. (Н.В.Кузьмина)                  
Кесте 1. Н.В. Кузмина белгілеуі бойынша мұғалім құзіреттілігі.
	Дифференциал-ды- психологиялық
	Коммуникативтік (әлеуметтік- психолоиялық)
	Арнайы және кәсіптік


	Әдістемелік
	Аутописи хологиялық

	Оқушының жеке, жас, психологиялық ерекшеліктері
	Мұғалімнің ата-ана, әріптестері, оқушылармен қарым-қатынас 
	Сабақ беретін пәнін терең меңгеруі
	Әдіс-тәсілдер мен технологиялар-ды қолдануы
	Жетістіктері мен олқылықтарын білуі, жоюға жұмыс істеуі


Осы тұрғыдан келгенде, коммуникативтік технология деп оқуға қатысушылардың барлығын және мүмкін болған құрал-жабдықтар мен ақпараттардың барлығын қатыстыра отырып өзара белсенді тілдік қатынас әрекетіне ену негізінде оқу үрдісін құруды айтады. Оның жетекші әдісі- тілдік өзара қарым-қатынас. Қолданылатын жұмыс түрлері: ынтымақтастықта оқу (оқытушы мен оқушылар), жұптық оқыту (оқушылардың екеуара бірін-бірі оқытуы), топтық құрамда жұмыс істеу (топтардың құрамы өзгеріп отыруы шарт), оқу тілдік диалог (өзара пікір алысу). Коммуникативтік технологияда  тілдік қарым-қатынас алдыңғы орынға шығарылады да басқа жұмыстар осы бағдарға бағытталады. 
Коммуникациялық бағыт адам өмірінің түрлі саласына байланысатын сөйлеуді үйретуге бағындырылады. Сөйлеу мақсатына тиісті грамматикалық формалар мен синтаксистік құрылымдардың сөйлеуге қатысуы шарт және ол көбіне дайындықсыз сөйлеуге, бұрынғы меңгерген грамматикалық формаларды, лексикалық біліктерді автоматты түрде қолдануға жетуі керек. . Оқушы өз ойын еркін жеткізе алу үшін оған қажетті лексикалық және грамматикалық минимум алдын- ала анықталып тапсырылады. Бұл тілді функцианалдық тұрғыдан үйрету сипатына жатады. 
Коммуникативтік сөйлеу әрекетінің қай түрі болса да  лексикалық- граматикалық дайындық деңгейіне сүйенеді. Оқушының тиісті лексикалық қоры, сондай-ақ грамматикалық білімі болуымен бірге, ол бұларды сөйлеу әрекетін орындау барысында. Талдау кезінде меңгере түседі. Сөйлеу әрекеттері, негізінен, белгілі бір мақсаттығы жағдаяттар, жүйелі модульдер, ауызекі жауаптасу, сұрақ-жауап жағдайларында жүзеге асады.

            Коммуникативтік әдіс
1. Жұптық

2. Топтық

3. Ұжымдық

            Коммуникативтік әдістердің принциптері

1. тілдік бағыттар

2. функционалдық

3. оқиғалық

4. жаңашылдық

5. қарым-қатынастық дербестік бағыттар

Коммуникация сөзінің негізгі мазмұны жалпы қарым-қатынас, араласу, хабарласу, байланыс деген сияқты мағына білдіре келіп, адамдардың арасындағы қарым-қатынасты, өзара түсінушілікті көрсетеді. Осыдан барып «коммуникабельдік»,  түсінушілік деген сөздер мен ұғымдар пайда бола бастады. Коммуникация- қарым-қатынас, өзара байланыс деген ұғымды білдіреді. 

Оқушыларға тілдік коммуникативтік білім беруде М.М.Жанпейісованың «Модульдік оқыту технологиясы оқушыны дамыту құралы ретінде» әдістемесінің құзіреттлігі өте жоғары деңгейде. М.М.Жанпейісованың модульдік оқыту жүйесі арқылы тіл дамыту іске асады. 
Мемлекеттік тілдің  коммуникативтілік құзіреттілігін дамыту дегеніміз- оқушылардың тілді жетік меңгеруін және білім мен білік дағыларын тәжірибеде  қолдана білу. 

М.Жанпейісованың технологиясын ұтымдылығы:

1. Жеңілден-қиынға  арттыру, тарау мазмұнына бірнеше қайтара оралу

2. Сыныпта микротоптар бөлу арқылы ақтық үрдіс негізінен оқушылардың өзара қатынасы арқылы іске асырылады.

3. Оқу материалын әр оқушыға тыңдауғы, жазып алуға, көруге, қайталап айтуға мүмкіндік береді. 

4. Сөйлеу білімі өзін-өзі бағалау арқылы жүзеге асырылады да ешбір оқушы шет қалмайды.

5. М.Жанпейісованың модульдік технологиясын сабақта қолдану- мемлекеттік тілді оқытуда сабақтың білім сапасын көтерудің факторы болып табылады. 
«Модульдер дегеніміз- белгілі бір тақырып ішіндегі бөліктердің өзара топтастырылған жүйесі». (С.И. Ожегов). Екінші тілді оқыту тәжірибесінде оқу материалдары белгілі бір нақты анықталған ортады сөйлеуді меңгеру мақсаты бойынша топтарға топтастырылып берілді. Мысалы: (қонақта), (қонақ күту), (ұшақта), (кеңседе), (менің отбасым), (қазақ тілі мемлекеттік тіл), (кең байтақ Қазақстаным), (Табиғат аясында), (Жыл мезгілдері) тағы басқа. Модульдік оқыту технологиысынң мақсаты: Оқу үрдісінде оқушының шығармашылығын дамытуға қолайлы жағдай туғызу; эстеткалық сезімін; зейінін тәрбиелеу. Модульдің міндеті: Жеке тұлғаның  қажеттіліктерін қанағаттандыру; Таным үрдістерін дамыту; Сөздік қорын дамыту; Өзара көмек және бірге бастан өткізу; 
Әрбір модуль 6-8 сағатқа немесе одан да көп уақытқа қойылады. Модульдік оқыту кіріспе сағатынан, сөйлесу (негізгі материалдарды меңгеру) сағаттарынан, қорытынды сағатынан тұрады. Кіріспе және қорытынды сағаттарына бір-бір сағаттан беріліп, қалған уақыт негізгі материалды меңгерге бөлінеді. Модуль мақсаттан нәтижеге жетуді қамтамасыз етерліктей етіп құрылады. Кіріспе бөлімінде жалпы құрылымымен, оының мақсат- міндеттерімен таныстырады. Оқушылардың оқу материалын қайта жаңғырту деңгейін, қарапайым білік пен дағдыларды және білімін іс жүзінде бірнеше рет қайта қолданылуы сөйлесу бөлімі сабақтарында жүзеге асырылады.  Оқушылардың оқу материалына бірнеше мәрте  қайта оралып жұмыс істеуіне мүмкіндік береді. Модульдің қорытынды бөлімі- бақылау. Егер сөйлесу бөлімінің барлық сабақтарында бір-біріне көмегі, бірін-бірі оқытуы, түрлі ғылыми көздерді пайдалануы құпталып келсе, енді қорытынды бөлімінде оқушы өзінің сөйлеу бөлімінде алған білімін, білігі мен дағдыларын ешкімнің көмегінсіз көрестуі тиіс. 
Негізгі материалдарды меңгеруге арналған сағаттарда оқу материалдары бойынша сөйлеу әрекеттері жүзеге асырылады. Оның алғашқы 1-2 сағаттарында лексикалық және грамматикалық дайындыққа басымдық беріліп, одан кейінгі сағаттарда ауызша және жазбаша коммуникативтік құзыреттерін дамыту көзделеді. Коммуникативтік құзірет деп сөйлеуге, жауаптасуға, жалпы сөйлеуге қажет дағдылар мен әрекеттерді меңгеруді айтады. Модульдік технологияны қолдану арқылы тілдік коммуникативтік құзіреттілік мақсатының оырндалуына я нәтижеге қол жеткен деңгей нәтижесін анықтайды. Оқушы алған білімін, білігін, дағдысын өз еркімен  кез-келген тақырыпта еркін қолдана береді. М.М.Жанпейісованың модульдік технологиясын қолдану арқылы тілдік коммуникативтік құзіреттілікті дамыту оқушыларға үш деңгейлі тапсырмалар ұсыну арқылы дамытылады. Тақырыпта үш деңгейдегі («жеңілдетілген стандарт», «стандартты», «стандарттан жоғары») оқушыларға арналған топтық тапсырмалар орындалып. ІІІ деңгей-білім стандартының талаптарына сай қарапайым білім мен түсінік деңгейіндегі тапсырмалар (бұдан әрі айтуға оңай болуы үшін біз «жеңілдетілген» стандарт тіркесін қолданамыз). ІІ-деңгей- стандарт талаптарына сай алған білімін қолдану және талдау деңгейіндегі тапсырмалар ( бұдан әрі – «стандартты» тапсырмалар). І-деңгей- шығармашылық және ізденушілік сипаттағы тапсырмалар (бұдан әрі- «стандарттан жоғары» тапсырмалар). Қорытынды бөлімде барлық оқушыларға бірдей мемлекеттік білім стандартына сай тапсырамалар беріледі. 
Үш деңгейлік тапсырмалар арқылы оқушылардың білімін толықтырып, өз бетімен жұмыс істеу дағысын қалыптастыру өте қолайлы. Тестілеу мен нәтиже сабақтары білімін, білігін, дағдысын бақылаудың және тексерудің міндетті элементі. Оқушылардың білімділігін бір тақырып төңірегіне жинақтау және нақтылы тақырыпты білу және құзіреттілігін дамыта түсу, тәжірибеде қолдана алу. Осының барлығы М.Жанпейісованың модульдік оқыту әдістемесінің жоғарғы сатыда екенін көрсетеді. 
 Жыл бойы оқу бағдарламасына, мемлекеттік стандартқа сай барлық жұмыс түрлері орындалады. Барлық өзім сабақ беріп жүрген сыныптарда дұрыс сөйлеу (айтылым дағдысын қалыптастыру), сауатты жазу, мәнерлеп оқу, ауызекі сөйлесу және әңгімелесу дағдыларын қалыптастыру, дамыту бағытында еңбек етемін. 2007-2008 жыл қорытындысы бойынша М.Жанпейісованың технологиясының тиімділігінің дәлелі ретінде  жоғарғы сынып оқушылары ҰБТ нәтижесінде көрсеткен білім сапасын айтуға болады. Оқушылардың үлгерім сапасы жылдан-жылға жақсы нәтиже көрсетіп отыр (бұл жылдық бақылау жұмысынң қорытындысы бойынша). 
Бұл нәтиже М.М.Жанпейісованың модульдік технологиясын қолдану арқылы тілдік коммуникативтік құзіреттілікті дамыту мемлекттік тілді оқытуда өте тиімді болып отыр. 

